
Azərbaycan dünyada yaşayan soydaşlarımızın 
yurd sevgisi və milli öyünc mərkəzidir

Ötən 3 onillikdə böyük rəhbərin bu 
tarixi töhfəsinin həm ölkə, həm də dünya 
miqyasında yüksək qiymətləndirilməsi, 
geniş təhlil və təbliğ olunması həm 
də milli dövlətçilik məfkurəmiz olan 
azərbaycançılıq ideologiyasının, milli 
ideallarımızın təntənəsi deməkdir. 
Əsasını ümummilli lider Heydər 
Əliyevin qoyduğu dünyada yaşayan 
azərbaycanlıların həmrəyliyi ideyasını 
müasir mərhələdə Azərbaycan dövləti 
uğurla gerçəkləşdirir. Ulu öndərin ideya 
və əməllərinin ən layiqli varisi Prezident 
İlham Əliyevin bu xətti davam etdirməsi 
heç bir alternativ qəbul etməyən zərurət 
olub, azərbaycançılıq ideologiyasını 
zənginləşdirən, ona güclü enerji verən, 
məzmununu bütövləşdirən konseptual 
siyasətdir. 

Ulu öndərin dövlətçilik ideologiyası 
səviyyəsinə qaldırdığı və Prezident 
İlham Əliyevin daim rəhbər tutduğu 
azərbaycançılıq məfkurəsi isə artıq 
dünyada yaşayan hər bir soydaşımızın 
qəlbinə hakim kəsilərək, onları ciddi 
ümummilli hədəflərə yönləndirib. Ötən 
ilin son aylarında xalqımızın Qarabağda 
apardığı Vətən müharibəsi günlərində 
dünyada yaşayan soydaşlarımızın 
bu haqq işimizə göstərdiyi maddi və 
mənəvi dəstək Azərbaycanın dünyada 
yaşayan soydaşlarımızın yurd sevgisi 
və milli öyünc mərkəzi olduğunu qəti 
surətdə təsdiq etdi.

Əlbəttə, qloballaşan müasir dün-
yada azərbaycanlıların siyasi- inzi-
bati sərhədləri aşaraq bir-birlərilə sıx 
ünsiyyətə girmələri, ümummilli ma-
raqlarını humanizm, insan hüquqları 
çərçivəsində təmin etmələri yalnız milli 
yox, həm də ümumbəşəri bir ehtiyacdır 
ki, əlahiddə hadisə olmayıb, bütün millətə 
xasdır. Ümummilli lider Heydər Əliyevin 
və dövlət başçısı İlham Əliyevin rəhbərliyi 
ilə Azərbaycan xalqının dünya miqya-
sında milli-mənəvi, mədəni bütövlüyü-
nün möhkəmlənməsi üçün müstəqillik 
illərində məqsədyönlü, inadlı, ardıcıl 
mübarizə aparılmışdır ki, bunun yüksək 
nəticələrini görməmək mümkün deyil.

Tarixi tale elə gətirmişdir ki, 
azərbaycanlıların və ya Azərbaycan 
türklərinin bu gün yalnız beşdən-biri 
müstəqil Azərbaycan Respublikasının 
vətəndaşıdır. Təxmini hesablamalara 
görə, dünya azərbaycanlılarının beşdən-
dördü öz tarixi Vətənində min illərlə 
necə məskun olmuşdursa, bu gün də 
elə yaşayır.

Azərbaycan xalqının və insanı-
nın dünyanın inkişaf etmiş xalqları 
ilə müqayisədə ikinci, hətta üçüncü 
dərəcəli olması təsəvvürlərinin sürətlə 
aradan qaldırılması baxımından görülən 
işlər və onun uğurlu nəticələri də olduq-
ca sevindiricidir. Azərbaycançılıq an-
layışının bütün dünyada yüksəldilməsi 
nəticəsində bu gün heç bir azərbaycanlı 
özünü bir rusdan, bir almandan, bir fran-
sızdan, nə də bir ingilisdən aşağı hesab 

etmir. Milli qürur yalnız sözdə deyil, həm 
də işdə, əməldədir. 

Ölkədə abadlaşan, yeni rəmzlərini 
yaradan şəhərlər, xüsusilə, paytaxt 
Bakı, kəndlər, çəkilən yollar, yaradı-
lan təhsil müəssisələri, tətbiq edilən 
müasir idarəçilik texnologiyaları, 
dünya standartları ilə müqayisə olu-
nan müxtəlif təsisatlar, idmanda, 
mədəniyyətdə indiyə qədər bu miq-
yasda görünməmiş beynəlxalq uğurlar 
Azərbaycan insanını ruhən yüksəldən, 
belə demək mümkünsə, onun mənəvi 
saflaşmasını təmin edən hadisələrdir. 
Bütün bu deyilənlər yalnız bugünlə 
məhdudlaşmayıb, Azərbaycan insa-
nının gələcək taleyini, xarakterini də 
müəyyən edir. Bu taleyüklü işlər, əməllər 
Azərbaycan xalqının yeni tipli, modern 
düşüncəli lideri Prezident İlham Əliyevin 
adı ilə bağlıdır.

Yeni il və Dünya Azərbaycanlılarının 
Həmrəyliyi Günü kimi tarixi ildönümü-
nün xoş duyğularını yaşamaqda davam 
etdiyimiz bir məqamda azərbaycançılıq 
məfkurəsinin dünya boyu uğurla ya-
yıldığını, soydaşlarımızı vahid bir 
hədəfə– milli həmrəyliyə səfərbər etdiyini 
düşünmək olduqca qürurverici bir duyğu-
düşüncədir. Azərbaycançılıq ideologiyası 
bütün azərbaycanlıları vacib məqsədlər 
ətrafında birləşdirir. Bu məqsədlər birlik 
və həmrəylik, müstəqil dövlətimizin 
inkişafına və daha da gücləndirilməsinə 
xidmət etməkdən ibarətdir. 

İlham Əliyevin 31 Dekabr – Dünya 
Azərbaycanlılarının Həmrəyliyi Günü 
münasibətilə dünya azərbaycanlılarına 
təbrikində qeyd etdiyi kimi, Azərbaycan 
öz dövlət müstəqilliyini bərpa etdikdən 
sonra yaxın keçmişimizin bir çox tarixi 
sınaq anlarında mütəşəkkil birlik və 
həmrəylik nümayiş etdirərək, bütün 
sahələrdə böyük inkişafa və uğurlara 
nail olub.

Son 17 ilin hər bir ili kimi 2020-ci il 
də, “gizli müharibə” adlandırılan qlo-
bal pandemiya və Vətən müharibəsi 
adlandırdığımız II Qarabağ savaşının 
gətirdiyi ağrı-acı və çətinliklərə bax-
mayaraq, Azərbaycanın tarixinə uğur-
lar, üstəlik, tarixi zəfər ili kimi yazıldı. 
Hesab edirəm ki, Azərbaycanın qa-
zandığı bu qələbələr bütün dünyada 
yaşayan azərbaycanlıların nailiyyəti 
kimi dəyərləndirilə bilər. Çünki müasir 
müstəqil Azərbaycan dövləti bütün dün-
yada yaşayan azərbaycanlıların Vətəni 
hesab olunur.

Prezident İlham Əliyevin vurğuladığı 
kimi, dünyanın ayrı-ayrı bölgələrində 
mürəkkəb etno-siyasi proseslərin, din 
və məzhəb qarşıdurmalarının, huma-
nitar fəlakətlərin baş verdiyi bir vaxtda 
Azərbaycan sabitliyin, etnik-dini tole-
rantlığın və multikultural ənənələrin 
qorunub saxlanıldığı unikal məkandır. 
Məhz bunun nəticəsidir ki, bəşəriyyəti 
narahat edən bir çox problemlər Bakıda 
müzakirə olunur, ölkəmiz bu istiqamətdə 

mühüm beynəlxalq tədbirlərə ev sahib-
liyi edir.

 Azərbaycan son illərdə dünyada 
sivilizasiyalararası dialoq, multikultura-
lizm və tolerantlıq məkanı kimi tanınır. 
Bu dövrdə ölkəmizin Türkdilli Dövlətlərin 
Əməkdaşlıq Şurasının növbəti Zirvə 
Görüşünə, Dünya dini liderlərinin II 
Sammitinə, Qoşulmama Hərəkatına üzv 
ölkələrin dövlət və hökumət başçılarının 
XVIII Zirvə Görüşünə ev sahibliyi etməsi 
və növbəti 2 ildə bu hrəkata sədrliyin 
Azərbaycana keçməsi dövlətimizin 
beynəlxalq müstəvidə artan nüfuzundan 
xəbər verir.

 Nəhayət, Prezident,  Ali Baş 
Komandan İlham Əliyevin yeritdiyi 
mükəmməl, müdrik, tarazlı daxili və xari-
ci siyasət xalqımıza 33 ildən bəri hədsiz 
bəlalar, faciələr və mərhumiyyətlər 
gətirmiş Qarabağ münaqişəsinin 
həllini Azərbaycanın bu ilin payızında 
Qələbə ilə başa çatdırmasını təmin 
etdi. Azərbaycan rəhbərinin hərbi və 
siyasi, diplomatiya və informasiya 
cəbhələrində apardığı misilsiz döyüş Si-
lahlı Qüvvələrimizin dünya müharibələri 
tarixində görünməmiş bir strtategiya 
və taktika ilə 30 ildə işğal olunmuş 
ərazilərimizi 44 gündə azad etməsi ilə 
nəticələndi.

Erməni işğalçılarına qarşı 
Azərbaycan xalqının 44 günlük müzəffər 
hərbi, ictimai, siyasi, diplomatik və 
informasiya mübarizəsində Prezident, 
Ali Baş Komandan İlham Əliyevin Sözü– 
xalqa müraciətləri, dünyanın müxtəlif 
nüfuzlu informasiya vasitələrinə verdiyi 
müsahibələr son dərəcə önəmli və təsirli 
rol oynadı. Bu gün Prezident İlham 
Əliyevin rəhbərliyi ilə Azərbaycanın 
istər daxili, istərsə də xarici siyasətində 
əldə edilən hər bir uğur, məxsusi olaraq 
onun Ali Baş Komandanlığı altında 
Azərbaycanın ərazi bütövlüyünün təmin 
edilməsi ulu öndər Heydər Əliyevin 
zəkasının təcəssümü, onun irsən 
qoyub getdiyi milli tərəqqi ideyalarının 
təzahürüdür. 

Bu il Qarbağda qazandığımız tarixi 
zəfər 2020-ci ili ikiminillik tariximizə ən 
böyük döyüş qələbəsi kimi yazdı. Dünya 
azərbaycanlılarının yurd sevgisi, milli 
öyünc günü olan 31 Dekabr ümummilli 
həmrəylik bayramını və Yeni ili ötən 
günlərdə belə bir qələbənin yaratdığı 
sonsuz sevinc və qurur duyğuları ilə 
qeyd etməyimiz misilsiz bir qismətdir. 

Belə bir vaxtda 50 milyonluq dil, din 
və məfkurə qardaş-bacılarımız bir-
birini ürəkdən təbrik etdilərr, xalqımıza 
doğma Azərbaycanımız naminə daha 
böyük fəaliyyətlər və nailiyyətlər arzu-
ladılar. Qoy növbəti illərdə də nəsibimiz 
möhkəm cansağlığı, səadət və ümum-
milli uğurla sevinmək olsun!

Nizami CƏFƏROV,  
Milli Məclisin deputatı, akademik

Prezident İlham Əliyevin diqqəti daim 
şəhid ailələrinin, müharibə veteranlarının 
və onların ailələrinin üzərində olub. Hər 
şeydən öncə, məhz xalqımızın qürur yeri 
olan bu ailələrin problemlərinin həlli əsas 
sosial prioritet kimi müəyyənləşdirilib. 
Böyük Vətən müharibəsində qazandığımız 
tarixi qələbədən sonra Vətən müharibəsi 
qəhrəmanılarına  ən yüksək təqaüd 
müəyyən edilib, şəhid ailələrinə və 
müharibə əlillərinə, milli qəhrəmanlara 
verilən Prezident təqaüdünün də məbləği 
xeyli  artırılıb. 

Şəhid ailələrinin  uşaqlarına aylıq 
sosial müavinətin verilməsi təmin olunub. 

Onların bir sıra üstünlükləri var: işə 
düzəlmələrində güzəştlər olunur, şəhid 
ailələrinin övladlarının ali məktəbdə 
oxuması üçün dövlət təminatı var, onlara 
güzəştli şərtlərlə mənzil tikmək üçün 
torpaq  sahəsi ayrılır, güzəştli ipoteka 
kreditləri verilir. Bütövlükdə, Azərbaycanda 
şəhid ailələrinə həm maddi, həm də 
mənəvi diqqət göstərilir. Bütün bunlar 
dövlət başçısının şəhid ailələrinə olan 
diqqət və qayğısının ardıcıl və davamlı 
ifadəsidir.

Prezident İlham Əliyevin  tapşırığına 
əsasən, aidiyyəti qurumlar tərəfindən 
İkinci Qarabağ müharibəsində şəhid 
olmuş qəhrəmanlarımızın ailə üzvlərinə və 
müharibə əlillərinə qayğı və diqqət nəinki 
dövlət qurumlarının, həm də cəmiyyətin 
vətəndaşlıq borcuna və vəzifəsinə çevrilib. 
Bu isə cəmiyyətdə birliyin və qarşılıqlı 
etimadın yeni təzahür forması kimi bütün 
təbəqədən olan insanlar tərəfindən xoş 
ovqatla qarşılanır, onların dövlətimizə və 
müzəffər Prezidentimizə inam hisslərini və 
məhəbbətini günü-gündən durmadan artırır. 

Prezident İlham Əliyevin 8 dekabr 
2020-ci il tarixli fərmanı ilə Azərbaycan 
Respublikasının ərazi bütövlüyünün 
müdafiəsi ilə əlaqədar yaralananların 
və şəhid ailələrinin təminatına dəstək 
məqsədilə “YAŞAT” Fondunun 

yaradılması, fond tərəfindən qısa 
müddətdə ciddi işlərin görülməsinə 
başlanılması nəticəsində  davamlı olaraq  
müharibə əlilləri və şəhid ailələrinin, 
o cümlədəm müharibə veteranlarının  
sosial vəziyyətinin yaxşılaşdırılması 
istiqamətində həyata keçirilən intensiv 
tədbirlər artıq öz nəticələrini verməkdədir. 
Şəhid ailələrinin və müharibə əlillərinin 
sosial müdafiəsi tədbirləri nəzərə 
çarpacaq dərəcədə  gücləndirilmış, o 
cümlədən onlara yönələn sosial ödənişlər 
dəfələrlə artırılmışdır. Eyni zamanda, 
şəhid ailələri və müharibə əlillərinin 
mənzil və fərdi evlə, müharibə əlillərinin 
avtomobillə təminatı tədbirləri yüksək 
səviyyədə davam etdirilir.

“Azərbaycan Respublikasının 
ərazi bütövlüyünün, müstəqilliyinin və 
konstitusiya quruluşunun müdafiəsi ilə 
əlaqədar əlilliyi müəyyən edilmiş şəxslərin 
və şəhid ailələrinin sosial-məişət şəraitinin 
yaxşılaşdırılması ilə bağlı bir sıra tədbirlər 
haqqında” Azərbaycan Respublikası 
Prezidentinin 25 yanvar 2021-ci il tarixli 
sərəncamı da bu istiqamətdə həyata 
keçirilən tədbirlərin davamlı olduğunun 
yeni bariz nümunəsidir.

Bu sərəncama əsasən, 2014-cü il 
yanvarın 1-dən 2020-ci il yanvarın 1-dək 
yerli icra hakimiyyəti orqanlarında yaşayış 

sahəsinə ehtiyacı olan qismində uçota 
alınmış və Azərbaycan Respublikasının 
ərazi bütövlüyünün, müstəqilliyinin, 
konstitusiya quruluşunun müdafiəsi ilə 
əlaqədar əlilliyi müəyyən edilmiş şəxslər 
və şəhid ailələri, habelə uçota alınma 
tarixindən asılı olmayaraq, Çernobıl 
AES-dəki qəzanın ləğvi, o cümlədən hərbi 
xidmət vəzifələrinin yerinə yetirilməsi  
ilə əlaqədar əlilliyi müəyyən edilmiş 
şəxslər, yerli icra hakimiyyəti orqanlarında 
yaşayış sahəsinə ehtiyacı olan qismində 
uçota alınmış və 2020-ci ildə aparılan 
hərbi əməliyyatlar zamanı Azərbaycan 
Respublikasının ərazi bütövlüyünün, 
müstəqilliyinin, konstitusiya quruluşunun 
müdafiəsi ilə əlaqədar əlilliyi müəyyən 
edilmiş şəxslər və şəhid ailələrinə mənzil 
ehtiyaclarını qısa zaman kəsiyində 
ödəməyə imkan yaradacaqdır.

Bu sərəncam, həmçinin  əlil olmuş 
vətəndaşların və şəhid ailələrinin sosial 
müdafiəsində həyata keçirilən sosial 
siyasətin əsas istiqamətlərindəndən biri 
kimi onlara böyük sevinc bəxş edəcək, 

şəhid ailələrinin sosial müdafiəsi daha 
da yaxşılaşacaqdır. Bu sahədə həyata 
keçirilən tədbirlər hər zaman olduğu 
kimi, ictimaiyyət tərəfindən yüksək 
qiymətləndiriləcək, böyük rəğbət və 
məmnunluqla qarşılanacaqdır.

Tam qətiyyətlə inanıram ki, Azərbaycan 
Respublikasının müstəqilliyi, suverenliyi 
və ərazi bütövlüyü uğrunda canını fəda 
etmiş şəhidlərimizin ailələrinə mövcud 
problemlərin aradan qaldırılması 
üçün mütəmadi olaraq dövlətimizin 
rəhbərliyi tərəfindən xüsusi diqqət və 
qayğı göstərilməsi bundan sonra da 
davam etdiriləcək. Məhz bu vacib qayğı 
nəticəsində minlərlə əlillərimiz müəyyən 
müddətdən sonra öz sağlamlıqlarını bərpa 
edəcək, onların böyük bir qismi aldıqları 
yaraların ağrısını xeyli yüngülləşdirəcək və 
gündəlik həyatda fəal iştirak edəcək.

Bu, həmçinin gənc nəslin 
vətənpərvərlik hisslərini və duyğularını 
daha da gücləndirəcək. Hər bir gənc 
istənilən anda doğma Vətənin müdafiəsini 
özünün müqəddəs vəzifəsi hesab edərək, 
bu yolda həyatını fəda etməyi özünün 
müqəddəs oğulluq borcu  biləcəkdir.

Səbinə XASAYEVA, 
Milli Məclisin deputatı

Ölkəmizdə əlillərə və şəhid ailələrinə  
göstərilən dövlət qayğısı gənclərin 
vətənpərvərlik duyğularını da gücləndirəcəkdir

30 ildir ki, ölkəmizdə və ondan kənarda yaşayan 50 milyon-
luq xalqımızın Yeni il şənliklikləri ilə eyni vaxtda birlikdə qeyd 
etdiyi Dünya Azərbaycanlılarının Həmrəyliyi Günü ümummilli 
lider Heydər Əliyevin ən yeni tariximizə bəxş etdiyi möhtəşəm 
bir ümumxalq bayramıdır. Bu bayram dünya azərbaycanlılarına 
bir ananın övladları olduqlarını anladır, onları məfkurə telləri ilə 
bir-birinə bağlayır, milli varlığımızın çevrəsinə, xalqımızın birlik 
və həmrəylik yoluna gur işıq salır. 

Azərbaycan Respublikasının  müstəqilliyi uğrunda canını fəda 
etmiş şəhidlərimizin ailələrinə göstərilən diqqət və qayğı 
ölkəmizdə yüksək səviyyədədir. Ali Baş Komandan cənab 

İlham Əliyev və Birinci vitse-prezident Mehriban xanım Əliyevanın 
müvafiq göstərişlərinə əsasən, dövlət qurumları bu kateqoriyadan 
olan insanların problemləri ilə yaxından maraqlanır və onların  
problemlərinin həlli üçün əsaslı tədbirlər görürlər. 

Sərnişində külli miqdarda narkotik  
vasitə və psixotrop maddələr aşkarlanıb

��  Hava Nəqliyyatında Baş 
Gömrük İdarəsinin əməkdaşları 
külli miqdarda narkotik vasitənin 
və psixotrop maddələrin 
qaçaqmalçılıq yolu ilə ölkə 
ərazisinə gətirilməsi cəhdinin 
qarşısını alıblar.

Dövlət Gömrük Komitəsinin Mətbuat 
və İctimaiyyətlə Əlaqələr İdarəsindən 
verilən məlumatda deyilir ki, HNBGİ 
Əməliyyat və Təhqiqat İdarəsinə daxil 
olan məlumat əsasında İstanbul–Bakı 
aviareysi ilə gələn Azərbaycan Respub-
likası vətəndaşı Babayeva İlahə Əziz qı-
zına məxsus çamadan gömrük nəzarəti 
zamanı saxlanılıb.

 Yoxlama zamanı çamadanın 
içərisində malların aşkar edilməsini 
çətinləşdirən üsullardan istifadə 
etməklə gizlədilən qəhvə qutularının 
içindəki sellofan paketlərdən 1542 ədəd 
MDMA (metilendioksimetamfetamin), 
uşaq yeməyinin içinə yerləşdirilmiş bir 
bükümdə 320,105 qram narkotik vasitə-
kokain, çay paketinin içinə yerləşdirilmiş 
sellofan paketdə isə təsiredici 
maddəsinin ümumi miqdarı 87,106 qram 
olan və dünyada ən təhlükəli narkotik 
vasitə hesab edilən MDMB-4en-PİNACA 
(Bonzay) maddəsi aşkar edilib.

 Dövlət Gömrük Komitəsi Əməliyyat-
İstintaq Baş İdarəsinin əməkdaşları 
tərəfindən narkotik vasitələrin çatdırıl-
malı olduğu şəxsləri müəyyən etmək 
üçün əməliyyat tədbiri həyata keçi-
rilib.  Aparılan təxirəalınmaz istintaq 
hərəkətləri ilə cinayətkar qrupun digər  
üzvləri Məmmədova Lalə İlqar qızı 

və Kərimova Nərminə Çingiz qızının 
törədilmiş cinayətdə iştirakçı olmala-
rına dair  əsaslı şübhələr müəyyən 
edilib. Lalə Məmmədovanın yaşadığı 
ünvanda keçirilmiş axtarış zamanı 2 
bükümdə, ümumi çəkisi, 8,512 qram 
psixotrop maddə-metamfetamin, 502 
həb MDMA (metilendioksimetamfeta-
min), 8 bükümdə ümumi çəkisi 7,337 
qram təşkil edən narkotik vasitə-kokain 
və 70 həb preqabalin, həmçinin elekt-
ron tərəzi, narkotik vasitə, psixotrop və 
güclü təsir edən maddələrin qəbulunda 
istifadə edilən çoxlu sayda alətlər, həmin 
maddələrin alqı-satqısına dair yazıların 
olduğu qeydiyyat dəftərləri aşkar edilib.

Azərbaycan Respublikası Cinayət 
Məcəlləsinin müvafiq maddələri ilə 
təqsirləndirilən şəxs qismində cəlb 
edilərək onlara həmin maddələrlə 

ittiham elan edilib və Yasamal ra-
yon məhkəməsinin qərarına əsasən 
barələrində həbs qətimkan tədbiri 
seçilib.

 Xatırladaq ki, metamfetamin və 
MDMA (metilendioksimetamfetamin) 
"Azərbaycan Respublikasının ərazisində 
dövriyyəsi qadağan edilən psixotrop 
maddələrin I Siyahısı”na, “preqabalin” 
adlı dərman preparatı isə Azərbaycan 
Respublikasının müvafiq qanunu 
ilə təsdiq edilmiş “Güclü təsir edən 
maddələrin və onların külli miqdarının 
Siyahısı”na daxildir. Qeyd edək ki, aşkar 
edilən “preqabalin” adlı dərman pre-
paratının təsiredici maddəsinin ümumi 
miqdarı 21 qram, MDMA (metilendiok-
simetamfetamin) təsiredici maddəsinin 
ümumi miqdarı isə 378,402  qramdır.

   “Xalq qəzeti”

 2021-ci ildə yenidən qurulması 
və əsaslı şəkildə bərpası nəzərdə 
tutulmuş avtomobil yolları ilə bağlı 
Azərbaycan Avtomobil Yolları Dövlət 
Agentliyi tərəfindən tərtib olunmuş 
tədbirlər planına əsasən, kompleks 
yenidənqurma və tikinti işlərinə start 
verilib. Məhz bu çərçivədə Ağsta-
fa rayonunda “Keşikçidağ” Dövlət 
tarix-mədəniyyət qoruğuna gedən 
yeni avtomobil yolunun inşasına start 
verilib.

“Keşikçidağ” Dövlət tarix-mədəniyyət 
qoruğuna gedən yeni avtomobil yolu baş-
lanğıcını yerli əhəmiyyətli Ağstafa–Poylu–
Gürcüstan Respublikası ilə dövlət sərhədi 
avtomobil yolunun 38-ci  kilometrdən gö-
türür. İkinci texniki dərəcəyə uyğun olaraq 
inşa edilən avtomobil yolunun uzunluğu 32 
kilometr təşkil edir.

Layihə çərçivəsində yolun torpaq yata-
ğının eni 15 metr, asfalt-beton örtüyünün 
eni isə 9 metrdir.

Hazırda yeni yol boyu yararsız qrunt 
qazılaraq çıxarılır, əvəzinə yararlı çın-
qıl materialı tökülərək kipləşdirmə işləri 
aparılaraq yeni yol yatağı inşa edilir. 
Bundan başqa yolun relyefdən aşağı olan 
hissələrində torpaq yatağının qaldırılması 

üçün işlər görülür, yolun normativ eninin 
alınması üçün müəyyən hissələrdə qaya 
tipli süxurlar mexanizmlə kəsilərək, yol 
yatağı genişləndirilir.

Bu işlərə paralel olaraq yolun altından 
suların ötürülməsi üçün yeni suötürücü 
borular quraşdırılması, həmçinin digər süni 
qurğuların inşası işləri də icra olunur.

Layihənin sonuncu mərhələsində avto-
bus dayanacaqlarının inşası, avtonəqliyyat 
vasitələrinin normal hərəkətini təmin 
etmək məqsədilə yol nişanı, kilometr 
göstəricisi və məlumatverici lövhələrin, 
həmçinin siqnal dirəklərinin quraşdırılması 
işlərinin aparılması da nəzərdə tutulur.

Bütün işlər texnoloji ardıcıllığa uyğun 
olaraq və yüksək keyfiyyətlə Azərbaycan 

Avtomobil Yolları Dövlət Agentliyinin 
rəhbərliyinin nəzarəti altında aparılır. 
İşlərin nəzərdə tutulmuş müddət ərzində 
icra olunaraq yekunlaşdırılması üçün tikinti 
sahəsinə kifayət qədər qüvvə cəlb olunub.

Təxminən 6-cı əsrə aid edilən “Keşikçi
dağ” Dövlət tarix-mədəniyyət qoruğunun 
turizm əhəmiyyəti nəzərə alınaraq və 
turistlərin bu abidəni ziyarət etməsini 
asanlaşdırmaq üçün inşa edilən yeni 
avtomobil yolu regionun potensial imkanla-
rının genişləndirilməsi və turizmin inkişafı 
baxımından önəmli rola malikdir. Layihənin 
reallaşması yeni turizm marşrutlarının 
yaranmasına da şərait yaradacaq.

“Xalq qəzeti”

��  Cəbrayıl, Zəngilan, Qubadlı və Ağdamda 
daşınmaz tarix və mədəniyyət abidələri ilə bağlı 
monitorinqlər davam edir.

Mədəni dəyərlər üzrə 
tədqiqatçı ekspert, Beynəlxalq 
Memarlar Akademiyasının 
Moskva şöbəsinin profes-
soru, Azərbaycan Memarlar 
İttifaqının İdarə Heyətinin 
üzvü Faiq İsmayılov bildirib 
ki, Azərbaycanın işğaldan 
azad olunmuş ərazilərindəki 
daşınmaz tarix və 

mədəniyyət abidələri ilə bağlı 
monitorinqlərin aparılmasında 
əsas çətinlik ərazilərin mina-
lardan təmizlənməməsidir: 
“Bu, təhlükəsizlik baxımından 
monitorinqin sürətlə aparıl-
masına imkan vermir. Ümid 
edirəm ki, qısa müddətdə bu 
işlər tamamlanarsa, abidələrin 
də monitorinqi yekunlaşacaq”.

F.İsmayılov əlavə edib ki, 
Şuşada abidələrlə bağlı apa-
rılan monitorinq artıq yekunla-
şıb. Şuşada təxminən 210 tarix 
və mədəniyyət abidəsi qey-
diyyata alınıb. Onların 180-ə 
yaxını memarlıq, bir qismi 
arxeoloji abidədir. Lakin dövlət 
qeydiyyatına alınmayan 850-ə 
yaxın tarixi-memarlıq abidəsi 

var: “Şuşanın qismən salamat 
qalan 17 məhəlləsi var. Orada 
18-19-cu əsrə aid olan yaşayış 
evlərinin hamısı tarixi baxımın-
dan əhəmiyyətlidir və mədəni 
abidə sayılır. Şuşa 1977-ci 
ildən qoruq şəhər elan olunub. 
Bu şəhərdəki bütün abidələr 
qeydiyyata alınmalıdır”.

“Xalq qəzeti”

“Keşikçidağ” qoruğuna gedən yeni 
avtomobil yolunun inşasına start verilib

Cəbrayıl, Zəngilan, Qubadlı, Ağdamdakı 
abidələrlə bağlı monitorinqlər davam edir 

